
ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին

		    ՀՀ աշխատանքի և սոցիալական հարցերի նախարարությունը դիմել է Պետական գույքի կառավարման կոմիտե /այսուհետ Կոմիտե/՝ համալիր սոցիալական ծառայությունների տարածքային կենտրոն կառուցելու նպատակով Կոմիտեի տնօրինության ՀՀ Երևան քաղաքի Գյուլբենկյան փողոց 29 շենքի թիվ 25  հասցեում գտնվող անշարժ գույքը նախարարությանն ամրացնելու խնդրանքով: 
Հաշվի առնելով, որ նշված համալիր սոցիալական ծառայությունների  տարածքային կենտրոնի ստեղծումը խիստ կարևոր է, որից օգտվելու են նաև հաշմանդամություն ունեցող անձինք՝ Պետական գույքի կառավարման կոմիտեի կողմից մշակվել է  «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող քաղաք Երևան Գյուլբենկյան փողոց  թիվ 29 շենքի համար 25 հասցեում գտնվող 1050,9  քառ. մետր մակերեսով վարչական շենքը (առկա է 30.4 քառ.մետր ինքնակամ կառուցված շինություն, որը հաշվառված է ինքնակամ շինությունների հաշվառման մատյանում)  և դրա օգտագործման ու սպասարկման համար հատկացված 167728,27 ՀՀ դրամ կադաստրային արժեքով 0,1203 հեկտար ընդհանուր բաժնային սեփականության հողամասը հետ վերցնել Պետական գույքի կառավարման կոմիտեից և ամրացնել Հայաստանի Հանրապետության աշխատանքի և սոցիալական հարցերի նախարարությանը:
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։

ԱՄՓՈՓԱԹԵՐԹ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն

	23.06.2021թ.

	
	N     01/8-2/10236-2021

	ՀՀ կառավարության որոշման նախագծի վերաբերյալ դիտողություններ և առաջրկություններ չունի։
	Ընդունվել է ի գիտություն


	ՀՀ աշխատանքի և սոցիալական հարցերի նախարարություն
	24.06.2021թ.

	
	N ՄՆ//26973-2021/

	1.      Որոշման նախագծի վերաբերյալ առաջարկում ենք Նախագծի 1-ին կետում <<նախարարությանը՝>> բառից հետո միտքը շարադրել նոր բովանդակությամբ. <<Երևան քաղաքի Արաբկիր վարչական շրջանում Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայության Արաբկիրի տարածքային կենտրոն (համալիր սոցիալական ծառայությունների տարածքային կենտրոն) ստեղծելու նպատակով>>, հաշվի առնելով գործող օրենսդրությունը:
2.  Նախագծում նախատեսել նոր կետ, որով հնարավոր կլինի կարգավորել ամրացվող անշարժ գույքի չափագրման և չափագրման փաստացի արդյունքների հիման վրա իրավունքների պետական գրանցման, ինչպես նաև  չափագրման և պետական գրանցման համար անհրաժեշտ միջոցների հետ կապված հարցերը:  

	Ընդունվել է ի գիտություն, կատարվել է համապատասխան փոփոխություն։





Չի ընդունվել, քանի որ նշված անշարժ գույքի նկատմամբ արդեն իսկ գրանցված է պետական սեփականության իրավունքը, իսկ Որոշմամբ նախատեսված չէ սեփականատիրոջ փոփոխություն։

	3. ՀՀ կադաստրի կոմիտե
	14.06.2021թ.

	
	N    ՍԹ/5/71-2021

	ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
   Միաժամանակ տեղեկացնում ենք, որ ՀՀ, քաղաք Երևան, Գյուլբենկյան փողոց, 29 շենք, 25 հասցեի անշարժ գույքը սեփականության իրավունքով պատկանում է Հայաստանի Հանրապետությանը, և 0.1203 հա բնակավայրերի նպատակային նշանակության հողամասի նկատմամբ գրանցված է ընդհանուր բաժնային սեփականության իրավունք՝ 1051/3043 բաժնեմասով։ Նշված հասցեի անշարժ գույքը, ՀՀ կառավարության 2020 թվականի հունիսի 4-ի N 1023-Ն որոշման պահանջների համաձայն, գտնվում է տարածագնահատման 3-րդ գոտում, որտեղ 1 քմ հողամասի կադաստրային արժեքը կազմում է 139,425 ՀՀ դրամ, որը սահմանված է 2019 թվականի նոյեմբերի 19-ի Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին ՀՕ-225-Ն ՀՀ օրենքով:

	Ընդունվել է ի գիտություն



